
FÓTBÓLTUR

Christian F. Andreasen, 
FSF forseti, sigur við 
Sosialin, at hann framvegis 
stuðlar fyrrverandi aðal­
skrivaranum í UEFA.

– Vit hava fingið eina 
frágreiðing, sum sannførur 
meg um, at tað er einki at 
fara eftir mótvegis Gianni 
Infantino. Sølan av sjón­
varpsrættindunum til 
Ekvardor er farin fram 
eftir øllum vanligum regl­
um. Tað er selt til hægst 
bjóðandi, og Gianni 
Infantino hevur als ong­
an aktivan leiklut havt í tí, 
sigur Christian F. Andrea­
sen og leggur afturat:

– Gianni Infantino hev­

ur sum ein av tveimum per­
sónum fingið mynduleika, 
til at skriva undir, og tað 
hevur hann gjørt, vísir FSF 
forsetin á.

Stormur í vatnglasi
Christian F. Andreasen er 
sannførdur um, at hetta 
er eitt mál, sum ikki fær 
at hava eina dominoeffekt 
og møguliga koppa nýggja 
FIFA forsetanum.

– Hetta er ein stormur í 
einum vatnglasi. Hetta er 
ikki nakað, ið hevur nakað 
sum helst við mutur at 
gera, sigur Christian F. 
Andreasen avgjørdur.

FSF forsetin leggur 

afturat, at hann hevur 
stórt álit á Gianni 
Infantino og fortíðina hjá 
honum. Hann lýsur FIFA 
forsetan, ið hevur røtur í 
bæði Sveis og Italia, sum 
ein mann, ið ikki hevur 
verið nógv úti um seg.

– Hann er ein advokat­
ur, sum hevur sitið í lógar­
deildini. Upplýsingarnar, 
sum vit hava fingið, geva 
okkum ikki nakran ill­
gruna. Eg verið bilsin, um 
Gianni Infantino eigur lut 
í nakar mutursak, sigur 
Christian F. Andreasen at 
enda. 

trondur@sosialurin.fo

Føroyska fótbóltssambandið vísti alment 
sín stuðul til Gianni Infantino, tá hann bleiv 
valdur til FIFA forseta í feburar í ár. Boðini 
vóru, at fótbólturin hevur brúk fyri einum 
manni, sum kann rudda upp í FIFA

UEFA VIÐGONGUR FEIL 
MEN AVNOKTAR MUTURÁKÆRUR

IKKI, AT SPURNINGAR VERÐA 
SETTIR VIÐ MÍTT TRÚVIRÐI AV 

SUMMUM FJØLMIÐLUM

Fótbóltssamgongan fyri 
Evropa hevur í tíðindaskrivi 
avsannað alt samband við 
muturin í Cross Trading og 
Hugo Jinkins.

•	 UEFA er skakað av ákær­
um frá ávísum fjølmiðl­
um um, at felagsskarp­
urin hevur víst óreiðiligan 
atburð í samband við sølu 
og keypa av sjónvarps­
rættindum við eina fyri­
tøku í 2006.

•	 UEFA hevur fleiri ferð­
ir gjørt greitt, at einki 
óreiðiligt er farið fram, 
og felagskapurin hevur 
fleiri ferðir víst á manna­

gongdirnar í samband við 
søluna av sjónvarpsrætt­
indunum.

•	 Sølan av sjónvarpsrætt­
indunum fór fram um­
vegis TEMA Marketing, 
sum bjóðaði sjónvarps­
rættindini út. Cross 
Trading hevði hægsta 
boðið, og boðið bleiv góð­
tikið av øllum pørtum.

•	 UEFA viðgongur, at tá 
felagskapurin bleiv spurd­
ur um UEFA nakrantíð 
hevur havt samband 
við ávísar fyritøkur og 
persónar í samband við 
muturmálið í USA, so var 

svarið ikki bygt á full­
fíggjaða kanning av egn­
um viðurskiftum. Eftir 
at hava eftirhugt øll tey 
túsund skjølini, so kann 
UEFA staðfesta, at svarið 
var ikki heilt rætt. Tað 
er hesum svarinum, at 
Gianni Infantion hevur 
bygt sítt svar á, og tí 
hevur hann onga skuld í 
skeivu upplýsningunum, 
sum hann gav FIFA og 
mynduleikunum tá.

•	 UEFA vil til eina og hvørja 
tíð samstarva við myndu­
leikarnar.

trondur@sosialurin.fo


